
ANNOTATSIYA 
Ushbu maqolada muallif BXSR hukumatining diniy muassasalar, unga tegishli bo’lgan vaqf 

mulklariga munosabati asalasining tarixiy aspektini yoritgan. Sovet hokimiyatining BXSR da 
dastlabki yillardagi vaqf mulklariga nisbatan olib borgan ehtiyotkorona siyosati, keyinchalik, bu 
mulklarning isloh qilinishi qat’iylashib borganligi ko’rsatib o’tilgan. BXSR ning tugatilishi bilan 
diniy muassasalar, ularga qarashli bo’lgan mulklarga Sovet hokimiyatining siyosati keskin o’zgardi. 
Buxorodagi vaqf mulklarini bosqichma-bosqich tugatish chora-tadbirlari ko’rila boshlandi. 1928-
yildan boshlab vaqf mulklarini tugatilishiga shoshilinch tadbirlardan biri sifatida qaraladi.  

Kalit so’zlar: BXSR, diniy muassasalar, vaqf mulklari, vaqf ishlari, yer to’g’risidagi dekret, 
“yer-suv islohoti”, vaqfchi dehqon. 

 
Эркинжон Аскаралиевич Махмудов, 

Преподаватель кафедры вcемирной  
истории Ферганского государственного университета  

 
ОТНОШЕНИЕ ПРАВИТЕЛЬСТВА БНСР К ВАКУФНОМУ ИМУЩЕСТВУ 

 
АННОТАЦИЯ 

В данной статье автор пытается пролить свет на исторический аспект отношения 
правительства БПСР к принадлежащим им религиозным учреждениям и имуществу вакфов. . 
Осторожная политика советского правительства в отношении вакфной собственности в 
БПСР в первые годы, а затем и реформа этой собственности, оказалась строже. С отменой 
БПСР политика Советского правительства в отношении имущества, принадлежащего 
религиозным учреждениям, резко изменилась. Приняты меры по постепенной ликвидации 
вакфов в Бухаре. С 1928 года ликвидация вакфной собственности рассматривалась как одна 
из самых неотложных мер. 

Kлючевые слова: БНСР, религиозное учреждение, вакуфное имущество, вакуфное 
дело, декрет о земле, земельно-водная реформа, дехканин-вакуфщик, смешанное вакуфное 
учреждение.  

THE ATTITUDE OF THE GOVERNMENT OF THE BPSR TO THE WAQF PROPERTY 
 

ABSTRACT 
in this article, the author seeks to shed light on the historical aspect of the attitude of the 

BPSR government to the religious institutions and waqf property belonging to them. . The cautious 
policy of the Soviet government towards the waqf property in the BPSR in the early years, and later 
the reform of these properties, was shown to be stricter. With the abolition of the BPSR, the policy 
of the Soviet government on the property belonging to religious institutions changed dramatically. 
Measures have been taken to gradually liquidate the waqf property in Bukhara. Since 1928, the 
liquidation of waqf property has been seen as one of the most urgent measures. 

Index terms: BPSR, religious institutions, waqf property, waqf work, decree on land, “land 
and water reform”, waqf farmer, mixed waqf institutions.  

 
1. Dolzarbligi: 
O’rta asrlardan boshlab ming yillar davomida islom dini va uning roli biz yashab turgan 

mintaqada ijtimoiy, madaniy-ma’rifiy, iqtisodiy hayotda muhim o’rin egallab kelgan. Tarixiy 
jarayonlar juda keskin kechgan XIX asrning 2-yarmi, XX asrning boshlarida ham Buxoro 
amirligida yer va mulklarning katta qismi diniy muassasa va tashkilotlarga tegishli bo’lib, vaqf 
yerlari va mulklari nomini olgan. 

Islom dining yoyilishi bilan vaqf mulki, ya’ni yerlar, karvonsaroy, do’konlar, hammom, 
tegirmon va boshqa shunga o’xshash foyda keltiradigan mulklar Xudo yo’liga masjid va qorixona 
singari diniy muassasalar uchun vaqf qilinishi an’anaga aylanadi. Vaqf mulki Allohniki 
hisoblangan. Diniy muassasalar vaqf mulkining daromadidab foydalanish huquqiga ega bo’lishgan 
[1]. 

XX asrning 20-yillarida Turkiston o’lkasida Sovet hokimiyatining islom diniga nisbatan olib 
borgan salbiy ateistik siyosiy davrida islom diniy muassasalari, tashkilotlari tarixiga oid asarlar 
yozish, chop etish taqiqlangan edi. O’zbekiston mustaqillikka erishgandan so’ng, diniy muassasalar, 
islom maorifi, diniy o’quv yurtlari tarixini xolisona tadqiq qilish imkoniyati yaratildi. 

O’tgan yillar mobaynida islom ta’lim tizimi tarixiga oid ayrim ilmiy maqolalar, nomzodlik 
dissertatsiyalari yozildi. Biroq bu mavzuni hanuzgacha tarixchilar tomonidan o’rganilgan arxiv 
hujjatlari, bu davr Buxoro tarixiga oid manbalarni qiyosiy tahlil etgan holda tatqiq etish dolzarb 
masalalardan hisobanadi. Shuning uchun muhim ilmiy ahamiyat kasb etadi. 

2. Metodlar va o’rganilgan darajasi: 
Maqolada XX asr boshlaridagi Buxorodagi vaqf mulklari ularning shu o’lka ijtimoiy-

iqtisodiy hayotidagi o’rni va roli, BXSR hukumatining diniy muassasa va vaqf mulklariga nisbatan 
olib borgan siyosati tarixiylik, qiyosiy mantiqiy tahlil, holislik tamoyillari asosida yoritilishiga 
harakat qilindi. 

XIX asr oxiri, XX asr boshlaridagi bu mavzuga bag’ishlangan tadqiqotlsrni o’sha davrda 
Turkistondagi ma’muriyat tizimida faoliyat ko’rsatgan amaldorlar N.P. Ostroumov, F.M. 
Kerenskiy, V.P. Nalivkin va boshqalarni tadqiqotlarida amalga oshirilganligini ko’ramiz [2]. 

Turkiston general gubernatorligi ma’muriyatida faoliyat olib borgan bu mualliflar asarlarida 
Chor hukumatining mustamlakachilik siyosati sezilib turgan. Islom dini, uning madrasa, maktablari 
faoliyatiga ular tomonidan salbiy baho berishga harakat qilingan. 

Sovet hokimiyatining dastlabki yillarida islom diniga nisbatan keskin kurash boshlanmagan 
edi. Shuning uchun bu davrda yaratilgan tarixiy tadqiqotlarda madrasa, qorixona, maktablar 
faoliyatiga ijobiy baho berishga harakat qilingan. Bunday qarash, B.B. Bartold asarlarida ham o’z 
aksini topgan [3]. 

Sovet davrida T.N.Qoriniyoziy, I.Mo’minov, M.G.Vahobov va boshqalarning O’zbekiston 
madaniyati tarixiga oid yirik asarlari chop etilishi va bu asarlarda madrasa, qorixona, maktablar, 
ularga tegishli bo’lgan vaqf mulklari to’g’risida ma’lumot berish cheklanganligi uchun bu 
muassasalar faoliyatiga haqqoniy baho berish imkoniyati mavjud bo’lmagan [4]. 

O’zbekiston mustaqillikkka erishgandan so’ng, tarixiy haqiqatni tiklash davlat siyosati 
darajasiga ko’tarildi. Mustaqillik yillarida Sovet davrida taqiqlangan musulmon o’quv yurtlari tarixi 
ham o’rganila boshlandi. Bu natijalarni B.M. Rasulov, G.F.Solijonova, D.A.Ismoilovalarning olib 
borgan ilmiy-tadqiqot ishlarida ham umumiy tarzda bayon etiladi [5]. 

O’zbekiston Prezidenti Shavkat Miromonovich Mirziyoyev tashabbuslari bilan 2018-yil 16-
prelda O’zbekiston musulmonlari idorasi huzuridagi “Vaqf” hayriya jamoat fondining tashkil 
etilishi masjid, madrasa, ziyoratgohlarimizni obod qilish; ularga xizmat ko’rsatayotgan xodimlar va 
talabalarga moddiy-ma’naviy ko’mak berishdan iborat etib belgilandi. 

3. Tadqiqot natijalari: 
XIX asrning 2-yarmi va XX asrning boshlarida ham Buxoro amirligida yer vaa mulklarning 

katta qismi diniy muassasa va tashkilotlarga tegishli bo’lib, vaqf mulklari va yerlari nomini olgan. 
XX asr boshlarida Buxoroda 360 masjid, 140 madrasa, 360 ta boshlang’ich diniy maktab va boshqa 
binolar mavjud bo’lgan [6]. 

Ularning moddiy ta’minoti bir necha yuz minglab tanobdan iborat vaqf yerlari va mulklari 
hisobidan amalga oshirilgan. BXSR tashkil etilgandan so’ng hukumat oldida turgan asosiy 
masalalardan biri yer-suv masalasini, jumladan, vaqf yerlari muammosini hal qilishdan iborat 
bo’ldi. 1920-yil 14-sentabrda bolsheviklar hukumatining Buxoro masalasida o’tkazgan maxsus 
yig’ilishida yer va soliq to’g’risidagi ma’ruza tinglandi. Yig’ilishda yer va soliq to’g’risidagi dekret 
shu vaqtgacha qabul qilinmaganligi bu dekretni ishlab chiqish va e’lon qilish vazifasini yuklashga 
qaror qilindi [7]. 

Yer to’g’risidagi dekret loyihasi Buxoro amirligi bosib olinmasidan oldin tayyorlab 
qo’yilgan edi. Bu hujjatni Buxoroda Sovet hokimiyati o’rnatilishi bilanoq qabul qilinishi 
rejalashtirilgan edi. Dekret loyihasi rus va o’zbek tillarida tayyorlangan bo’lib, unda yer-suv 
islohotini qay tartibda o’tkazish qoidalari 7 moddadan iborat tarzda diniy muassasalarga qarashli 
vaqf mulklarini ham isloh qilish masalasi alohida moddada ko’rsatib o’tilgan edi. 1920-yil 20-
sentabrda BXSR MIQ dekret loyihasini muhokama qilib yer-suv islohotini darhol o’tkazish, ammo 
vaqf mulklari masalasini biroz kechroqqa surib vaziyatga qarab hal qilish zarurligi ta’kidlab 
o’tilgan. Dekretning vaqf masalasidagi hukumatning qat’iy qaroridan musulmon dini ahli va 
ulamolar noroziligi paydo bo’lishi mumkin edi. Aynan shularni e’tiborga olib, Inqilobiy qo’mita 
a’zolari 1920-yil 24-sentabrda yer to’g’risidagi dekret loyihasini muhokama qilish jarayonida 
hujjatdan vaqfga tegishli qismini chiqarib tashlash taklifini ilgari surdilar. Loyihani muhokama qilib 
bo’lingandan so’ng, Inqilobiy qo’mita quyidagi qarorga kelgan: “Loyihaning ayrim moddalari 
Buxoroning haqiqiy iqtisodiy sharoitiga to’g’ri kelmaydi, shuning uchun Inqilobiy qo’mitaning 
navbatdagi majlisiga qadar qoldirilishi kerak” degan xulosaga kelindi [9]. 

Shuni e’tiborga olish zarurki, vaqflarni amalda davlat tasarrufiga vaqtincha o’tkazilmay 
turilishiga ma’lum sabablar bor edi. Yangi tashkil topgan BXSR hukumatidan vaqf mulkiga 
nisbatan ehtiyotkorona munosabatda bo’lishligi talab etilar edi. Markaziy Osiyodagi musulmon 
davlatlari ichida Buxoro islom olamida o’z o’rniga ega bo’lib, islom madaniyatining taraqqiyotiga 
beqiyos hissa qo’shgan o’lka hisoblanar edi. 

1922-yil iyun oyida Buxoro Xalq Respublikasida Abdurauf Fitrat tomonidan 19 moddadan 
iborat “Vaqf ishlari” haqidagi mahsus loyiha ishlab chiqiladi [10]. 

Loyihada vaqf mulklarini hukumat solig’idan ozod etish, faqat “ushr” solig’i olishligini 
saqlab qolish, Maorif nozirligi huzurida Markaziy vaqf mudirligini tuzish, uni 5 sho’baga bo’lish 
(diniy, ilmiy, ijara, moliya, xo’jalik), asoat vaqflari 6 qismga taqsimlash (masjid va masjid ishlari, 
maktab va kutubxona, mahkama, oshxona, avlodiy, Makka va Madina vaqflari), mutavallilar 
faoliyatini nazorat qilib turish vaqf mudiriyati xazinasini vujudga keltirish masalalari loyihadan 
o’rin olgan edi [11]. 

Fitrat loyihasi bo’yicha vaqf idoralari har oyda bir marta maorif nozirligiga hisobot taqdim 
etib turishi kerak edi. Milliy-hududiy chegaralanish arafasida ham 1924-yilning kuzigacha 
Respublikadagi vaqf mulklarini to’liq hisobga olish imkoniyati bo’lmadi. 

1923-yil 11-avgustda BXSR hukumatining yig’ilishida BKP ning vaqf masalasidagi siyosati 
muhokama qilindi. Unda diniy muassasa va tashkilotlarga qarashli vaqf yer va mulklarini endilikda 
isloh qilinishi lozimligi to’grisida qarorni o’rtaga tashladi. Yig’ilish quyidagi qarorlarni qabul 
qilgan edi: 
1. Masjidlarga tegishli yerlarni ular ixtiyorida vaqtincha sart-sharoit yuzasidan qoldirilsin; 
2. Masjidlarga tegishli bo’lmagan vaqf yerlaridan 10% ushr solig’i undirilsin va ularni vaqf bosh 

boshqarmasi bilan kelishilgan holda maorif ehtiyojiga sarflansin; 
3. Soliqlarni undirib olish Soliq boshqarmasi zimmasiga yuklatilsin; 
4. Vaqfkor dehqonlarni yerdan foydalanish huquqini davlat yerlaridan foydalanayotgan 

dehqonlar huquqi bilan tenglashtirilsin; 
5. Qishloqlardagi vaqf yerlari (masjidlarniki bundan mustasno) qishloq aholisining to’liq 

ixtiyoriga berilsin [12]. 
1924-1925-byudjet yilida Buxoro diniy vaqflariga qarashli yer miqdori 161.127 tanob 

bo’lib, bu yerlar vaqfchi dehqonlarga ijaraga berilgan, ulardan esa hosilning 10% miqdorida yagona 
qishloq xo’jaligi solig’i olingan. Umuman bu yillarda Buxoro vaqf mulklarining daromadi 882889 
so’m bo’lgan [13]. 

Buxoro vaqf mulklariga qarashli diniy muassasa va tashkilotlarning soni ham salmoqli 
bo’lib, 231 ta madrasa, 429 ta eski usuldagi diniy maktablar, 133 ta qabriston, 199 ta qorixona 
binolari, 2306 ta masjid, 66 ta maxsuri vaqflar hamda 4 ta aralash vaqf muassasalari bo’lgan [13]. 

Buxoroda sovet hokimiyatining mustahkamlanib borishi bilan 1924-yilning oxirlarida 
milliy-hududiy chegaralanishning o’tkazilishi BXSR ning davlat sifatida tugatilishiga olib keldi. 
Yuqori salmoqqa ega bo’lgan, yuqorida ko’rsatib o’tilgan Buxorodagi vaqf mulklari O’zbekiston 
SSR tashkil etilishi bilan Xalq maorifi vazirligi tasarrufiga o’tkaziladi. Keyinchalik esa bosqichma-
bosqich tugatish chora tadbirlari ko’rila boshlanadi. 

4. Xulosalar 
Masalaga xulosa tarzida quyidagilarni ta’kidlash maqsadga muvofiqdir: 

 Sovet hokimiyatining BXSR da dastlabki yillardagi diniy muassasalarga nisbatan olib borgan 
ehtiyotkorona siyosati tufayli vaqf yerlari yer-suv islohotidan chetda qoldi.  

 BXSR da sodir bo’lgan keyingi voqealar natijasida diniy muassasa va tashkilotlarga qarashli 
vaqf yerlarini ham isloh qilishga qaratilgan siyosati tobora qat’iylashib boraverdi.  

 BXSR O’zbekiston SSR tarkibiga kiritilishi bilan diniy muassasalarga bo’lgan munosabat 
keskin o’zgardi va ularga qarshi siyosat amalga oshirilishi boshlandi.  

 Buxorodagi vaqf mulklari O’zbekiston SSR tashkil etilishi bilan Xalq maorif vazirligi 
tasarrufiga o’tkazildi. Keyinchalik esa bosqichma-bosqich tugatdi chora-tadbirlari ko’rila 
boshlandi.  

 O’zbekiston SSR Markaziy Ijroiya Qo’mitasi va Xalq Komissarlari Sovetining 1928-yil 22-
sentabr kuni bo’lib o’tgan yig’ilishi vaqf mulklarini bekor qilish to’g’risidagi qarorini e’lon 
qildi. Ushbu qarorga asosan Buxoro hududida ham vaqf mulklarini tugatilishiga shoshilinch 
tadbirlardan biri sifatida qaraldi. 

